me ndihmesé jo vetém ndaj bashk-
anétaréve tané€, por edhe ndaj atyre
qé nuk jané té€ besimit toné. Ndérsa
shogérohemi me ta, e tregofshim res-
pektin toné pér ta.

Ka nga ata qé ndeshen ¢do dité me
sfida. Le t'u drejtojmé atyre shqetési-
min tong, si edhe njé doré ndihmétare.
Teksa kujdesemi pér njéri-tjetrin, ne
do t& bekohemi.

I kujtofshim té moshuarit dhe ata gé
nuk lévizin dot jashté shtépisé. Teksa
gjejmé kohé qé t'i vizitojmé, ata do ta
diné se i duan dhe i ¢mojné. E ndjek-
shim porosiné qé té “ndihmo[jmé] t&
dobétit, ngrlemé] duart qé varen posh-
t& dhe forcoljmé] gjunjét e képutur”*.

Qofshim ne njeréz me ndershméri
dhe integritet moral, duke u pérpjekur
t& b&jmé gjéné e drejté né t& gjitha ko-
hét dhe né té gjitha rrethanat. Qofshim
ne pasues besniké té Krishtit, shembuj
drejtésie, duke u béré késhtu “pishtaré
né boté”2.

Véllezérit dhe motrat e mia, ju fa-
lénderoj pér lutjet tuaja né emrin tim.
Ato mé forcojné dhe mé lartésojné
teksa pérpigem fort me gjithé zemér
e forcé gé t& bgj vullnetin e Peréndisé
dhe t’i shérbej Atij e t’ju shérbej juve.

Ndérsa largohemi nga kjo konfe-
rencé, i kérkoj bekimet e giellit mbi
secilin prej jush. Ju qé jeni larg shtépi-
sé, u kthefshi té sigurt atje dhe e gjet-
shi gjithcka né rregull. I pérsiatshim t&
gjitha té vértetat qé kemi dégjuar, dhe
na ndihmofshin ato qé t& béhemi di-
shepuj mé té guximshém nga sa ishim
kur filloi kjo konferencé.

Derisa té takohemi sérish pas
gjashté muajsh, kérkoj qé bekimet e
Zotit té jené mbi ju dhe, madje, mbi t&
gjithé ne, dhe e b&j kété né emrin e Tijj
t& shenjté — madje Jezu Krishtit, Zotit
dhe Shpétimtarit toné — amen. l
SHENIME

1. Doktrina e Besélidhje 81:5.
2. Filipianéve 2:15.

Nga Linda K. Barton,
Presidente e Pérgjithshme e Shogatés s&¢ Ndihmés

U pérgatitshim pér t'i marré me denjési ordinancat shpétuese,
Diké pas pike, dhe pér t'i mbajtur me gjithé zemér besélidhjet

qé i shogérojné ato.

ur vajza joné mé e vogél u kthye
né shtépi pas dités sé paré té saj
né shkollg, e pyeta: “Si ia kalove?”
Ajo u pérgjigj: “Ishte miré”.
Megjithaté, t& nesérmen né méngjes
kur e zgjova pér né shkollg, ajo i mblo-
dhi krahét e saj dhe tha prerazi: “Uné
shkova njé heré né shkollé!” Me sa
duket uné nuk e kisha pérgatitur até
ose nuk ia kisha shpjeguar se t& shku-
arit né shkollé nuk ishte njé ngjarje qé
ndodhte vetém njé heré, por qé nga
ajo pritej té& shkonte né shkollé pesé
dité né javé pér shumé, shumé vite.
Ndérsa e shqyrtojmé parimin e
té genit té pérgatitur, pérfytyroni me
mua skenén qé vijon. Jeni ulur né
dhomén celestiale té tempullit dhe
vini re njé numér nusesh dhe dhén-
durésh qé shogérohen brenda dhe
jashté né ményré nderuese, ndérsa
presin té€ martohen pér kohén dhe
gjithé pérjetésiné. Njé nuse hyn né
dhomén celestiale, doré pér dore

me t& dashurin e saj. Ajo ka veshur

njé fustan tempulli t& thjeshté por té
bukur, dhe ka njé buzéqeshje t& qeté,
paqgésore e té ngrohté né fytyrén e saj.
Ajo éshté rregulluar miré, por nuk ta
térheq vémendjen. Ajo z& vendin e saj,
véshtron pérreth dhe mé pas, mbushet
papritur me emocion. Duket sikur
lotét e saj vijné pér shkak t& druajtjes
dhe nderimit g€ ajo ka si pér vendin
ku éshté, ashtu edhe pér ordinancén
e shenjté qé e pret até dhe té dashu-
rin e jetés sé€ saj. Sjellja e saj duket se
thoté: “Sa mirénjohése jam qé t& jem
sot né shtépiné e Zotit, gati pér té fi-
lluar njé udhétim té pérjetshém me njé
shok té dashur, t& pérjetshém”. Ajo du-
ket e pérgatitur pér shumé mé tepér
se sa thjesht njé ngjarje.

Mbesa joné e bukur adoleshente,
kohét e fundit la njé shénim pér mua
mbi jastékun tim, ku pjesérisht thuhej:
“Njé gjé qé mé bén pérshtypje kur hyj
né tempull, &shté shpirti pagésor dhe

i dashur g€ banon atje. . . . Njerézit
mund té shkojné né tempull pér t&
marré frymézim.”* Ajo ka t& drejté.

Ne mund té marrim frymézim dhe
zbulesé né tempull — dhe gjithashtu
fuqi pér t'u pérballur me fatkeqgésité

e jetés. Ajo qé mbesa po méson pér
tempullin ndérsa merr pjesé vazhdi-
misht né ¢uarjen e emrave té veté fa-
miljes sé saj pér t& béré pagézime dhe
konfirmime né tempull, do ta pérgatité
até qé t& marré ordinanca, besélidhje
dhe bekime té tjera té tempullit, si pér
veten e saj edhe pér ata g€ jané né
anén tjetér té velit.

Plaku Raséll M. Nelson dha mésim:
“Ndérsa tempuj pérgatiten pér nje-
rézit, njerézit duhet t& pérgatiten pér
tempullin”2,

Teksa po lexoj sérish rreth kapiten
Moronit né Librin € Mormonit, mé vjen
né mendje se, njé nga arritjet mé t&
médha t& Moronit, ishte pérgatitja me
kujdes e nefitéve nga ana e tij, qé t'i
bénin ball¢ ushtrisé frikésuese lamani-
te. Ai e pérgatiti popullin e tij kaq miré
sa ne lexojmé: “Vini re, pér cudiné e
pabesueshme té [lamanitéve], [nefitét]
qené pérgatitur pér ta, né njé ményré
qé nuk ishte paré ndonjéheré”>.

Ajo frazg, “pérgatitur . . . né€ njé mé-
nyré qé nuk ishte paré ndonjéheré”,
ma térhoqi vértet vémendjen.

Si mund té pérgatitemi mé miré pér
bekimet e shenjta t& tempullit? Zoti dha
mésim: “Dhe pérséri, uné do tju jap

njé model né gjithcka”*. Le t& shqyr-
tojmé njé model t& shkrimit t& shenjté
qé t& na ndihmojé té pérgatitemi miré.
Pérgatitja € Moronit pér armikun kér-
koi zell té vazhdueshém e besnik, dhe
ky model do t& kérkojé t& njéjtén gjé.

Duket sikur nuk lodhem kurré nga
shémbélltyra e bukur qé Shpétimtari
tregoi pér pesé virgjéreshat e mencu-
ra dhe pesé budallackat. Megjithése
kjo shémbélltyré i referohet t& qenit
t& pérgatitur pér Ardhjen e Dyté té
Shpétimtarit toné, ne mund ta pér-
shtatim até me t€ genit t& pérgatitur
pér bekimet e tempullit, té cilat mund
t€ jené si njé gosti shpirtérore pér ata
g€ jané t€ pérgatitur miré.

Te Mateu 25 lexojmé:

“Atéheré mbretéria e giejve do t'u
ngjajé dhjeté virgjéreshave, t& cilat
i morén llampat e tyre, dhe i dolén
para dhéndrit.

Tani pesé nga ato ishin t& mengura
dhe pesé budallagka. . . .

[Ato gé ishin] t&¢ mengura morén
edhe vajin né enét e tyre.

Tani, duke gené se dhéndri po
vononte, dremitén té gjitha dhe i zuri
gjumi.

Aty nga mesnata u dégjua njé brit-
mé: Ja, po vien dhéndri, i dilni para!

Atéheré té gjitha ato virgjéreshat u
zgjuan dhe pérgatitén llampat e tyre.

Dhe budallacgkat u thané t& men-
curave: ‘Na jepni nga vaji juaj, sepse
llampat tona po na fiken’.

Por t& mencurat duke u pérgjigjur
thané: Jo, sepse nuk do t& mjaftonte
as pér ne e as pér ju; mé miré shkoni
te tregtarét dhe e blini.

Tani kur ato shkuan ta blejné, er-
dhi dhéndri; virgjéreshat qé ishin gati,
hyné bashké me té né dasmé; dhe
dera u mbyll.

Mé pas erdhén edhe virgjéreshat
e tjera, duke théné: ‘Zot, zot, hapna’.

Por ai, duke u pérgjigjur, tha: ‘Neé t&
vérteté po ju them se nuk ju njoh’”>

Nuk mendoj se ka njeri, vecanérisht
midis atyre njerézve me zemér té€ buté,
qé nuk ndihet i trishtuar pér té rejat
budallagka. Dhe disa prej nesh duan
t'u thoné té tjerave: “A nuk mund ta
ndani [vajin] késhtu qé gjithsecila t&
mund té€ jeté e lumtur?” Por mendoni
pér kété. Kjo éshté historia qé tregoi
Shpétimtari dhe Ai éshté personi qé i
quan pesé prej tyre “té mengura” dhe
pesé prej tyre “budallagka”.

Ndérsa e marrim né shqyrtim kété
shémbélltyré, si njé model pér pérga-
titien pér né tempull, merrini parasysh
fjalét e njé profeti shenjtor té ditéve té
mévonshme, i cili dha mésim se “vaji
i pérgatitjes shpirtérore nuk mund
t€ ndahet”®. Presidenti Spenser W.
Kimball ndihmoi pér té qartésuar pérse
pesé té rejat “e mengura” nuk mund
ta ndanin vajin né llambat e tyre me
ato qé ishin “budallagka” kur ai tha:
“Pjesémarrja né mbledhjet e sakramen-
tit iu shton vaj llambave tona, piké pas
pike, pérgjaté viteve. Agjérimi, lutja
familjare, mésimi i shtépisé, kontrolli
i orekseve trupore, predikimi i un-
gjillit, studimi i shkrimeve t& shenjta
— ¢do vepér pérkushtimi dhe bindjeje
éshté njé piké e shtuar né rezervén
toné. Veprat e dashamirésis€, pagimi
i ofertés e i t& dhjetave, mendimet
dhe veprimet e délira . . . — edhe kéto
ndihmojné shumé te vaji me té cilin ne
mund t'i mbushim né mesnaté llambat
tona t& shteruara.”’



A mund ta shihni modelin e gatish-
meérisé — piké pas pike — qé mund té
na ndihmojé ndérsa mendojmé pér
ményrén se si mund t€ jemi mé té zell-
shme né pérgatitjen toné pér t'i marré
ordinancat e shenjta pér vetveten e
pér t& tjerét? Cfaré gjérash té tjera t&
vogla e té thjeshta mund té b&jmeé pér
t'i shtuar pika vaji t& ¢muar shpirtéror
llambave tona t& pérgatitjes?

Ne mésojmé nga Plaku Ricard G.
Skot se “denjésia vetjake éshté njé
kérkesé thelbésore pér t& gézuar beki-
met e tempullit. . . . Karakteri i denjé
farkétohet mé& miré nga njé jeté me
zgjedhje t& géndrueshme e té drejta, té
pérgendruara te mésimet e Mésuesit.”®
E dua fjalén té géndrueshme. Té jesh
i géndrueshém do t& thoté té jesh i si-
gurt, i vazhdueshém dhe i besueshém.
Cfaré pérshkrimi i mrekullueshém i
parimit t& denjésisé!

Né Bible Dictionary [Fjalorin Biblik]
na sillet né€ mendje se: “Vetém shtépia
mund té€ krahasohet me tempullin né
shenjtéri”’. A i pérputhen kétij pérshkri-
mi shtépité dhe apartamentet tona? Njé
e re e mrekullueshme e lagjes soné
erdhi né shtépiné toné kohét e fundit.
Duke e ditur se véllai i saj sapo ishte
kthyer nga misioni, e pyeta se si ishte
ta kishte t& véllané t& kthyer né shtépi.
Ajo tha se ishte e mrekullueshme por,
me raste, ai pyeste nése mund té ulej
volumi i muzikés. Ajo tha: “Dhe nuk
ishte as muziké e kege!” Por mund jeté
me dobi gé ne ta kontrollojmé veten
toné tani dhe pastaj té sigurohemi se
shtépité tona jané vende ku ne jemi té
pérgatitura ta ndiejmé Shpirtin. Ndérsa
i pérgatitim shtépité tona pér t& gené
vende ku Shpirti éshté i mirépritur, ne
do té jemi t& pérgatitura pér t'u ndier
mé shumé “né shtépi” kur t& hyjmé né
shtépiné e Zotit.

Ndérsa pérgatitemi t& hyjmé de-
njésisht né tempull dhe jemi besnike
ndaj besélidhjeve t& tempullit, Zoti

do té derdhé mbi ne “njé shumélloj-
shméri bekimesh”!°. Mikesha ime e
miré, Boni Oskarson, kohét e fundit e
ndryshoi térésisht formulimin e shkri-
mit t& shenjté kur tha: “Atje ku shumé
éshté kérkuar, shumé do té jepet”*'.
Jam plotésisht dakord! Pér shkak se ne
vijmé né tempull pér t&€ marré bekime
1é pérjetshme, nuk duhet té cuditemi
qé kérkohet njé standard mé i larté
qé té kualifikohemi pér ato bekime.
Pérséri Plaku Nelson dha mésim:
“Pér shkak se tempulli &shté shtépia e
Zotit, standardet e pranimit vendosen
prej Tij. Njeriu hyn si i fruari i Tij. Té
mbash njé rekomandim tempulli éshté
njé privilegj i pagmuar dhe njé shenjé
e prekshme e bindjes ndaj Peréndisé
dhe profetéve té Tij.” 2

Atletét mé t& miré té botés dhe
studentét e doktoraturés né universitet

harxhojné oré e dité dhe javé e muaj,
dhe madje vite pérgatitjeje. Kérkohen
pika té pérditshme pérgatitjeje pér t'ia
dalé mbané. N& ményré t€ ngjashme,
nga ata té cilét déshirojné té kualifiko-
hen pér ekzaltim né mbretériné celes-
tiale pritet qé té jetojné njé standard
mé té larté té bindjes, qé vjen duke
e ushtruar virtytin e bindjes dité pas
dite dhe piké pas pike.

Teksa i shtojmé vaj né ményré
té vazhdueshme dhe me zell, piké
pas pike, llambave tona shpirtérore,
duke i béré kéto gjéra té vogla dhe
té thjeshta, ne mund t'i kemi llambat
tona “té rregulluara e té ndezura”"® me
pérgatitje mahnitése. Bashkéshorti im
i dashur, i cili éshté president kunji,
sé fundi vuri né dukje se gati pérheré
ai mund ta dallojé kur dikush éshté
i pérgatitur dhe i denjé pér té& hyré

né tempull, sepse “ata e ndricojné
dhomén” kur vijné té kérkojné njé
rekomandim tempulli.

Né lutjen pérkushtuese té tempullit
té Kirtlandit, Profeti Jozef Smith i kér-
koi Zotit “qé t& gjithé njerézit qé do t&
hyjné né pragun e shtépisé sé Zotit, t&
mund t€ ndiejné fuqiné ténde, . . . q&
ata té mund té rriten né ty e t& marrin
njé plotési t& Frymés sé Shenjté, . . .
dhe t& pérgatiten pér té fituar ¢do gjé
té nevojshme” 4,

Eshté lutja ime qé pér ne, vajtja né

tempull do t& jeté mé shumé se njé
ngjarje g¢é ndodh vetém njé heré. U
pérgatitshim pér t'i marré me denjési
ordinancat shpétuese, piké pas pike,
dhe pér t'i mbajtur me gjithé zemér
besélidhjet qé i shogérojné ato. Ndérsa
e béjme kété, e di se do té kualifiko-
hemi pér t'i marré bekimet e premtua-
ra pér njé plotési t& Frymés sé& Shenjté
dhe fuqiné e Zotit né shtépité dhe
jetén toné vetjake. N€ emrin e Jezu
Krishtit, amen.

Nga Xhin A. Stivens,

Késhilliare e Paré né Presidencén e Pérgjithshme t& Fillores

Kur bijat e Peréndisé pérgendrohen tek tempulli dhe te
besélidhjet e tyre 1é shenjta, Peréndia éshté né gjendje té
dérgojé bekime né ményra personale dhe té fugishme.

& dashura motra, ju pérshéndes

me kaq shumé dashuri. Pikérisht

tani, kudo qofshi né bot&, uné
shpresoj gé ju e ndieni dashuriné e
Zotit pér ju personalisht dhe Shpirtin
t'i déshmojé zemrés suaj mesazhin e
sapokénduar nga ky kor i bukur. Zérit
té tyre, uné i shtoj zérin e déshmisé
sime: e di se rron Shélbuesi im dhe
se Ai e do secilén prej nesh.

Sonte, ne mblidhemi si bija t& besé-
lidhjes sé Peréndis€. Mosha, rrethanat
dhe personalitetet tona nuk mund té
na ndajng, pasi mbi té gjitha ne jemi té
Tijat. Ne kemi béré njé besélidhje pér
ta kujtuar gjithmoné Birin e Tij.

Fugia e asaj besélidhjeje vetjake u
ngulit né zemrén time tri javé mé paré
kur mora pjesé né njé shérbim pagé-
zimi. Atje pérpara meje, teté fémijé t&
bukur ishin ulur t& emocionuar plot
nderim qé mé né fund dita e tyre e ve-
canté kishte mbérritur. Por teksa shihja
fytyrat e tyre rrezatuese, nuk pashé
thjesht njé grup fémijésh. Pérkundrazi,
i pashé ata né ményrén se si mendoj
se Zoti do t'i shihte ata — individua-
lisht. Uné pashé Emén e Sofien dhe Ié-
nin e Loganin dhe Eidénin e Uilliamin
dhe Sofiné e Majkén. Secila besélidhje

pagézimi éshté béré njé e nga njé.
Gjithsecili i veshur me t€ bardha, ata
ishin aty — gati dhe té gatshém me
gjithé zemrén e tyre tet€vjecare qé té
bénin besélidhjen e tyre té paré me
Peréndiné.

Silleni ndérmend dhe pérfytyroje-
ni ditén e pagézimit tuaj. Qofté nése
kujtoni shumé apo vetém pak hollési,
pérpiquni ta ndieni tani domethénien
e besélidhjes qé béte individualisht.
Pasi u thirrét né emér, ju u zhytét né






